
REPUBLIKA E SHQIPËRISË
BANKA E SHQIPËRISË
KËSHILLI MBIKËQYRËS

VENDIM

Nr. 12, datë 22.02.2006

PËR 
MIRATIMIN E “RAPORTIT TË POLITIKËS MONETARE

PËR MUAJIN JANAR TË VITIT 2006”

Në bazë dhe në zbatim të nenit 43, shkronja “ç” të ligjit nr. 8269, datë 
23.12.1997 “Për Bankën e Shqipërisë”, me propozimin e Departamentit 
të Politikës Monetare, Këshilli Mbikëqyrës i Bankës së Shqipërisë, 

VENDOSI:

1. Të miratojë “Raportin e Politikës Monetare për muajin janar të vitit 
2006”, sipas tekstit bashkëlidhur këtij vendimi.

2. Ngarkohet Departamenti i Marrëdhënieve me Jashtë, Integrimit 
Evropian dhe Komunikimit për publikimin e këtij vendimi.

3. Ky vendim hyn në fuqi menjëherë.

 

SEKRETARI KRYETARI

YLLI  MEMISHA ARDIAN FULLANI

I. PËRMBLEDHJE E ZHVILLIMEVE KRYESORE

• Inflacioni vjetor në muajin janar shënoi vlerën 1.4 për qind. Norma 
mesatare e inflacionit vjetor zbriti në nivelin 2.2 për qind, kundrejt 
nivelit 2.3 për qind të muajit dhjetor.

• Faktorët e kërkesës dhe të ofertës nuk kanë ushtruar presione 
inflacioniste mbi nivelin e përgjithshëm të çmimeve. Rënia e 
inflacionit vjetor në muajin janar erdhi si pasojë e uljes së inflacionit 
të grupit “Qira, ujë, lëndë djegëse dhe energji”. Gjithsesi, ky 
grup vazhdon të mbetet kontribuesi kryesor në rritjen e çmimeve 
të konsumit. Nga ana tjetër, grupi “Ushqime dhe pije joalkolike” 
vazhdon të karakterizohet nga norma negative të inflacionit 
vjetor.

• Sipas të dhënave operative, ritmi i rritjes së ofertës monetare 
vazhdoi të bjerë edhe në muajin janar. Rritja vjetore e parasë 
jashtë bankave shënoi vlerën 7.6 për qind në muajin janar, duke 
konfirmuar tendencën sezonale rënëse në këtë periudhë të vitit.

• Muaji dhjetor u karakterizua nga një kërkesë për para e lartë e 
ndikuar si nga kreditimi i ekonomisë ashtu dhe nga kërkesa për 
financimin e deficitit buxhetor. Përqëndrimi i financimit të deficitit 
buxhetor në muajin dhjetor solli probleme likuiditeti për sistemin 
bankar. Ndërkohë, muaji janar paraqet një situatë normale 
likuiditeti, si pasojë e kthimit të parasë në sistem dhe kërkesës së 
ulët të qeverisë për huamarrje. 

• Leku vazhdon të karakterizohet nga tendenca mbiçmuese, megjithë 
periudhën e gjatë të ndërhyrjeve në tregun valutor. Kursi nominal 
efektiv i lekut është mbiçmuar me 0.8 për qind në terma vjetorë në 
muajin janar.

• Muaji janar është karakterizuar nga një nivel i qëndrueshëm 
likuiditeti. Likuiditeti është tërhequr kryesisht nëpërmjet repove 
njëjavore me çmim fiks. Nevojat afatshkurtra për likuiditet janë 
plotësuar në tregun ndërbankar pa qenë nevoja për përdorimin e 
kredisë njëditore. 

• Normat e interesit në lekë kanë patur një tendencë të lehtë në 
ulje gjatë muajit janar. Megjithatë, niveli i ulët 
i inflacionit ka mbajtur lart interesat realë në 
lekë. Diferenca midis normave të interesit të 
depozitave në lekë dhe yield-it të bonove të 
thesarit është ngushtuar në muajin janar. Të 
dhënat operative flasin për rritje të interesave 
në valutë. 

II. INFLACIONI NË MUAJIN 
JANAR 2006 

Inflacioni vjetor në muajin janar shënoi 
vlerën 1.4 për qind, duke u ulur me 0.6 
pikë përqindjeje kundrejt muajit paraardhës. 
Norma mesatare e inflacionit vjetor zbriti në 
nivelin 2.2 për qind, kundrejt nivelit 2.3 për 

Burimi: Banka e Shqipërisë.

Grafik 1. Ecuria e inflacionit vjetor.

qind të muajit dhjetor. Vlera mujore e inflacionit ishte 0.2 për qind, 
duke qenë disi më e lartë se mesatarja e tre viteve të kaluara.

II.1 INFLACIONI SIPAS GRUPEVE PËRBËRËSE

Inflacioni në muajin janar 2006 paraqet një sjellje të ndryshme nga 
i njëjti muaj i vitit të kaluar, ku norma vjetore e inflacionit shënoi 3.3 
për qind. Kjo rënie erdhi si pasojë e veprimit të faktorëve strukturorë. 
Faktorët e kërkesës dhe të ofertës nuk ushtruan presione inflacioniste 
mbi nivelin e përgjithshëm të çmimeve.

Ndryshimi vjetor i indeksit të çmimeve të konsumit nuk ndoqi të njëjtën 
strukturë si gjatë vitit 2005. Norma vjetore e inflacionit në këtë muaj 
është formuar nga një kontribut në rënie i grupit “Qira, ujë, lëndë djegëse 
dhe energji” dhe nga kontributi negativ i grupit “Ushqime dhe pije 
joalkolike”. Rënia në çmimet e këtyre grupeve është kundërbalancuar 
(deri-diku) nga rritja e çmimeve të shërbimeve (transport dhe hoteleri, 
kafe dhe restorant). Grupet e tjera të shportës kanë ruajtur tendencat e 
vërejtura gjatë vitit të kaluar.

Kontributi në rënie i grupit “Qira, ujë, lëndë djegëse, energji” drejtoi 
dhe rënien në normën e inflacionit për këtë muaj. Prej një periudhe 
rreth dyvjeçare (shkurt’ 04 –dhjetor’ 05), ky grup ka përcaktuar thuajse 
tërësisht normën e inflacionit vjetor. Në shifrën totale të inflacionit për 
muajin janar, grupi “Qira, ujë, lëndë djegëse, energji” kontribuoi me 
0.9 pikë përqindjeje, në krahasim me 3.6 pikë përqindjeje që ishte ky 
kontribut në muajin janar’ 05. Rënia e kontributit të dhënë nga ky grup 
erdhi si rrjedhojë e shuarjes së efektit të rritjes së çmimit të energjisë 
gjatë këtij muaji. Nga ana tjetër, ndryshimi mujor i inflacionit të muajit 
janar prej 0.2 për qind, u ndikua plotësisht nga rritja e çmimeve me 
0.9 për qind të qirasë dhe rentës së imputuar. Kontributi i grupit në 
normën mujore të inflacionit ishte 0.2 pikë përqindjeje.

Grupi “Ushqime dhe pije joalkolike” ka shënuar 
një ndryshim vjetor negativ prej -0.4 për qind, 
duke lehtësuar rënien e inflacionit vjetor të këtij 
muaji. Kontributi i këtij grupi në inflacionin vjetor 
ka ruajtur të njëjtin kah veprimi si dhe gjatë 
muajit janar të vitit të kaluar. Ky grup uli me -
0.2 pikë përqindjeje normën e inflacionit vjetor 
në muajin janar ‘06. Nga ana tjetër, zhvillimet 
mujore në ecurinë e çmimeve të këtyre mallrave 
flasin për ruajtjen e çmimeve në të njëjtat nivele 
me ato të muajit dhjetor. Norma mujore e 
inflacionit të këtij grupi rezultoi 0.0 për qind. 

Grupet “Transport” dhe “Hotele, kafene dhe 
restorant” kanë njohur rritje çmimesh gjatë 
muajin janar. Grupi “Transport” ka kontribuar 
me 0.26 pikë përqindjeje në normën vjetore 
të inflacionit. Kontributi i dhënë nga ky grup 

Grafik 2. Kontributi i grupeve kryesore të shportës
së IÇK (në pikë përqindjeje).

në shifrën vjetore të inflacionit në këtë muaj 
ka qenë thuajse dyfishi i kontributit dhënë në 
inflacionin vjetor të muajit janar 2005 (0.14 
pikë përqindjeje). Burim i kësaj rritjeje është rritja 
e çmimit të naftës. Kështu, nëngrupi “Shërbime 
ndaj mjeteve personale të transportit” ka shënuar 
një rritje vjetore prej 11.3 për qind, në krahasim 
me 6.2 për qind në muajin janar të vitit 2005. 

Grupi “Hotele, kafene dhe restorante” ka 
vazhduar të ndikojë në rritjen e normës vjetore 
të inflacionit me 0.21 pikë përqindjeje. Ky 
kontribut ka mbetur i pandryshuar gjatë tre 
muajve të fundit.

Çmimet e artikujve të grupeve “Pije alkolike 
dhe duhan”, “Shërbim arsimor” dhe “Shërbim 
shëndetësor” kanë shënuar norma pozitive 
rritjeje, duke kontribuar me 0.3 pikë përqindjeje 
në normën e inflacionit. Ndërkohë, grupet e 
tjera si “Veshje dhe këpucë” dhe “Mobilim, 
pajisje shtëpie etj.” kanë regjistruar norma 
negative ndryshimi vjetor, duke dhënë një 
kontribut negativ prej -0.2 pikë përqindjeje.

III. ZHVILLIMET MONETARE DHE 
TREGJET FINANCIARE

Ekonomia është karakterizuar nga një 
qëndrueshmëri e kushteve monetare gjatë dy 
muajve të fundit. Ngadalësimi i ekspansionit 
monetar, i vënë re gjatë gjysmës së dytë të vitit 
të shkuar, vijoi edhe në muajin janar ndërsa 
raportet e agregatëve monetarë kanë patur 
përmirësime. Gjithashtu, normat e interesit dhe 
kursi i këmbimit paraqiten të stabilizuar.

Sipas të dhënave paraprake, ritmet e rritjes së 
treguesve kryesorë janë luhatur afër vlerave të 
vërejtura në tremujorin e fundit të vitit 2005. 
Pas pikut të shënuar në muajin qershor, ritmi 
i rritjes së ofertës monetare ka qenë në rënie 
të vazhdueshme. Kjo tendencë vazhdoi edhe 
në muajin janar. Rritja vjetore e parasë jashtë 
bankave shënoi vlerën 7.6 për qind në muajin 
janar, duke konfirmuar tendencën sezonale 
rënëse në këtë periudhë të vitit.

Në terma realë, trendi i këtyre dy treguesve 
paraqitet më i qëndrueshëm. Rritja vjetore në 
terma realë e parasë jashtë bankave dhe M3 nuk 

Grafik 3. Inflacioni vjetor i 4 grupeve kryesore
të shportës së IÇK (në pikë përqindjeje).

Grafik 4. Rritjet vjetore të M3 dhe
parasë jashtë bankave.

Grafik 5. Rritjet vjetore të M3 dhe parasë
jashtë bankave në terma realë.

ka pësuar ndryshime të ndjeshme gjatë muajve 
dy muajve të fundit, duke ecur përgjithësisht 
sipas supozimeve të programit.

Raporti i parasë jashtë bankave ndaj agregatit 
M2 ka pësuar rënie kryesisht si rezultat i uljes 
karakteristike të parasë jashtë bankave në 
muajin janar. Raporti i parasë jashtë bankave 
ndaj M2 dhe interesi real kanë patur një 
tendencë rënëse gjatë dy viteve të fundit, si 
pasojë e stabilitetit makroekonomik dhe e 
rritjes së besimit në sistemin bankar. Gjithsesi, 
kjo tendencë pritet të jetë më e zbehtë në muajt 
e ardhshëm. 

Ulja e normave të inflacionit në dy muajt e fundit 
ka mundësuar norma të larta të interesit real 
të pranimit të depozitave në sistemin bankar, 
rreth nivelit 4 për qind. Sipas të dhënave 
paraprake, normat reale të interesave arrijnë 
afër niveleve maksimum të vërejtura në dy vitet 
e fundit, kryesisht në sajë të normave të ulëta 
të inflacionit. Faktori nominal i këtij treguesi 
është i qëndrueshëm, ndërsa luhatshmëria e 
komponentit real reflekton luhatjen e normës së 
inflacionit.

Kredia për ekonominë

Muaji dhjetor u karakterizua nga një kreditim i 
lartë i ekonomisë. Sipas të dhënave operative 
të muajit dhjetor, kredia pati një rritje mujore 
prej 7 miliardë lekësh. Ritmi i rritjes vjetore të 
kredisë në fund të muajit dhjetor arriti në 74 
për qind. Në fund të vitit, teprica e kredisë arriti 
vlerën 121 miliardë lekë, e barabartë kjo me 
14.6 për qind të PBB-së. Rritja e kredisë ka 
përbërë 73.4 për qind të ekspansionit monetar 
për vitin 2005.

Rritja e tepricës së kredisë ka ardhur si rezultat i 
angazhimit në rritje të bankave për të kredituar 
ekonominë. Kredia e re e akorduar nga sistemi 
bankar gjatë vitit 2005, ishte 120 miliardë 
lekë. Kjo kredi ka, përgjithësisht, një natyrë 
afatshkurtër dhe riqarkullon më shumë se një 
herë brenda vitit, po të kemi parasysh se rritja 
vjetore e tepricës së kredisë ishte 52 miliardë 
lekë. Megjithatë, gjatë vitit 2005 është vënë re 
një rritje e maturitetit mesatar të kredisë, duke 
ndikuar edhe në rritjen e portofolit të saj. Rreth 

Grafik 6. Raporti  i parasë jashtë bankave
ndaj M2 dhe norma reale e interesit.

Grafik 7. Ecuria e inflacionit dhe e interesit real.

Grafik 8. Raporti i kredisë ndaj M3 dhe PBB 
(shkalla majtas) dhe norma vjetore e rritjes 

së kredisë (shkalla djathtas).

50 për qind e kredive të reja të akorduara kanë 
patur një maturitet mbi 1 vit. Në fund të muajit 
dhjetor, kredia afatgjatë (mbi 3 vjet) përbënte 
37 për qind të portofolit të kredisë, nga 30 për 
qind para një viti.

Kontributi i kredisë në lekë në rritjen totale 
të kredisë është rritur gjatë vitit 2005, duke 
arritur në 34 për qind në fund të vitit. Kredia 
në lekë përbënte 25.5 për qind të portofolit të 
kredisë së sistemit bankar në fund të vitit 2005. 
Konsumatori kryesor i kredisë në lekë kanë qenë 
individët, megjithëse vihet re një kërkesë më e 
madhe edhe nga bizneset.

2003 2004 T-1 ‘05 T-2 ‘05 T3 ‘05 Nëntor Dhjetor
Teprica e kredisë (në mld lekë) 50.7 69.3 79.0 95.9 106.0 114.6 121.6
Kredi afatshkurtër 46.0 34.0 34.1 33.7 31.6 32.0 32.8
Kredi afatmesme 33.3 36.0 34.5 33.1 31.2 31.2 30.3
Kredi afatgjatë 20.7 30.0 31.4 33.1 36.9 36.8 37.0
Kredi për individët 24.5 30.6 31.0 30.8 31.4 32.0 31.6
Kredi për sektorin privat 75.5 69.4 69.0 69.2 68.6 68.0 68.4
Lekë 19.6 19.5 20.1 22.9 23.7 25.2 25.5
Valutë 80.4 80.5 79.9 77.1 76.3 74.8 74.5

Financimi i deficitit buxhetor

Kërkesa e qeverisë për para ka qenë e moderuar gjatë vitit 2005. 
Financimi i deficitit nga sistemi bankar ka qenë në nivelin më të 
ulët të viteve të fundit, si pasojë e rritjes së interesimit të individëve 

për të investuar në bono thesari. Financimi 
i brendshëm i deficitit buxhetor është kryer 
kryesisht nëpërmjet obligacioneve 2 dhe 3 
- vjeçare. Pas përqendrimit të financimit të 
deficitit buxhetor në muajin dhjetor, duke sjellë 
edhe probleme likuiditeti për sistemin bankar, 
muaji janar paraqet një situatë më normale. 

Kursi i këmbimit

Megjithë periudhën e gjatë të ndërhyrjeve në 
tregun valutor, leku vazhdon të karakterizohet 
nga tendenca mbiçmuese. Kursi nominal efektiv 
i lekut2 është mbiçmuar me 0.8 për qind në 
terma vjetorë, në muajin janar. Kjo tendencë 
shpjegohet me ruajtjen e kërkesës për lekë, si 
pasojë e diferencës të favorshme të normave 

Grafik 9. Norma vjetore e rritjes së kredisë. 

Tabelë 1. Tregues të tepricës 
së kredisë ndaj totalit (në 

përqindje).

Grafik 10. Financimi i brendshëm i deficitit
nëpërmjet bonove të thesarit.

të interesit, dhe me uljen sezonale të importeve 
gjatë kësaj periudhe. Leku paraqitet i mbiçmuar 
me 5.4 për qind ndaj usd dhe i nënçmuar me 
2.5 për qind kundrejt euros.

Likuiditeti dhe normat e interesit në tregun e 
parasë

Muaji janar është karakterizuar nga një nivel 
i qëndrueshëm likuiditeti. Niveli mesatar ditor 
i likuiditetit në muajin janar është rritur në 5.3 
miliardë lekë, kundrejt 3.5 miliardë lekëve të 
shënuar në muajin dhjetor. Rritja e likuiditetit 
është shkaktuar kryesisht nga kthimi i parasë në 
sistemin bankar dhe kërkesa e ulët e qeverisë 
për mjete monetare.

Likuiditeti është tërhequr kryesisht nëpërmjet 
repove njëjavore me çmim fiks. Niveli mesatar 
ditor i tyre gjatë muajit janar ishte 2.5 miliardë 
lekë. Pjesa tjetër e likuiditetit është mbajtur në 
formën e depozitave njëditore dhe të rezervave 
të tepërta (2.6 miliardë). Nevojat afatshkurtra për 
likuiditet janë plotësuar në tregun ndërbankar pa 
qenë nevoja për përdorimin e kredisë njëditore. 

Krahasuar me muajin dhjetor, vëllimi mesatar 
i transaksioneve njëditore është rritur në 0.68 
miliardë lekë nga 0.65 miliardë lekë, ndërsa ai 
i transaksioneve javore në vlerën 1.19 miliardë 
lekë nga 0.98 miliardë lekë, në muajin dhjetor. 
Normat e interesit në këtë treg janë luhatur në 
intervalin 3.51 – 5.29 për qind për huadhënien 
njëditore dhe 5.23 – 5.70 për qind për 
huadhënien shtatëditore, duke shënuar rënie 
krahasuar me muajin e kaluar. 

Rritja e likuiditetit të tepërt ka ndikuar në rritjen 
e raportit midis shumës së ofruar nga sistemi 
bankar dhe shumës së kërkuar nga qeveria. Ky 
raport ishte në nivelin 1:1.2 në muajin janar. 
Në disa raste, shuma e maturuar e bonove të 
thesarit ka qenë mbi shumën e shpallur për 
emetim, duke ndikuar në shtimin e likuiditetit 
në sistem. Yield-et e bonove të thesarit kanë 
pësuar rënie krahasuar me muajin dhjetor me 
0.17 pikë përqindje, 0.26 pikë përqindje dhe 0.13 
pikë përqindje, përkatësisht për bonot e thesarit 
3-mujore, 6-mujore dhe 12-mujore. Yield-et e 
bonove të thesarit po i afrohen niveleve të muajit 
qershor, kur shënuan minimumet e tyre historike. 

120

125

130

135

140

145

Te
to

r-
02

Ja
na

r-
03

Pr
ill

-0
3

Ko
rr

ik
-0

3

Te
to

r-
03

Ja
na

r-
04

Pr
ill

-0
4

Ko
rr

ik
-0

4

Te
to

r-
04

Ja
na

r-
05

Pr
ill

-0
5

Ko
rr

ik
-0

5

Te
to

r-
05

Ja
na

r-
06

90

100

110

120

130

140

150

Lekë/Euro Lekë/Usd

Burimi: Banka e Shqipërisë.

Grafik 11. Mesatarja mujore e këmbimit të lekut.

Grafik 12. Kursi nominal efektiv
i këmbimit i lekut.

Grafik 13. Niveli i likuiditetit dhe huamarrja në 
tregun ndërbankar (në miliardë lekë). 

3-mujore 6-mujore 12-mujore
Janar 05 5.84 7.05 7.97
Mars 05 5.24 6.51 7.14
Qershor 05 5.06 6.37 6.78
Shtator 05 6.73 8.64 9.14
Dhjetor 05 5.42 6.73 6.91
Janar 06 5.25 6.47 6.78

Sipas të dhënave operative3, normat e interesit 
të depozitave në lekë janë relativisht të 
qëndrueshme, me një tendencë të lehtë ulëse 
gjatë dy muajve të fundit. 

Në fund të muajit janar, norma mesatare e 
ponderuar e depozitave në lekë për afatin 
12 – mujor, ishte 5.28 për qind; 0.04 pikë 
përqindjeje më e ulët se në muajin dhjetor dhe 
0.13 pikë përqindjeje më e ulët se në muajin 
nëntor.

3-mujore 6-mujore 12-mujore 24-mujore
Nëntor ‘05 4.17 4.89 5.45 6.54
Dhjetor ‘05 4.08 4.69 5.32 5.96
Janar ‘06 4.12 4.72 5.28 5.69

Ndonëse mungojnë të dhënat zyrtare për 
normat e interesit në valutë për muajt dhjetor 
dhe janar, rritja e konsiderueshme e normës 
reale të lekut mendohet të ketë çuar në rritje 
të diferencës së interesave midis lekut dhe 
valutës.

Grafik 14. Normat e interesit në tregun ndërbankar
dhe normat e Bankës së Shqipërisë. 

Grafik 15. Yield-et e bonove të thesarit dhe spread-i
për afatet 12 dhe 3 - mujore (në për qind). 

Tabelë 2. Yield-et e bonove 
të thesarit (në për qind).

Tabelë 3. Normat e 
ponderuara4 të depozitave 

në lekë (në për qind).

Diferenca midis normave të interesit të depozitave në lekë dhe yield-it 
të bonove të thesarit është ngushtuar në muajin janar. Për afatin 12 
mujor, kjo diferencë ka arritur në 1.50 pikë përqindje nga 1.75 pikë 
përqindje, në muajin nëntor. Megjithatë, këto vlera duhen konsideruar 
me rezerva, përsa kohë të dhënat mbi normat e depozitave janë 
operative. 

Shënime

1 Të dhëna paraprake.
2 Kursi nominal efektiv ndërtohet kundrejt një shporte të përbërë në masën 80 për qind 
nga euro dhe 20 për qind nga usd.
3 Të dhënat zyrtare mbi normat e depozitave dhe të kredive janë të disponueshme deri 
në muajin nëntor 2005. 
4 Të ponderuara me peshat e depozitave sipas të dhënave të muajit nëntor 2005. 

Grafik 17. Normat e depozitave në lekë dhe
spread-i me yield-et e bonove të thesarit

(në për qind).

Burimi: Banka e Shqipërisë.

Grafik 16. Norma reale e lekut dhe diferenca 
e saj me normat e valutës (në pikë përqindje). 

SHTOJCË STATISTIKORE

INFLACIONI

2001 2002 2003 2004 2005 2006
Janar 2.2 6.5 0.0 3.3 3.3 1.4
Shkurt 1.5 7.6 1.1 4.4 1.8
Mars 2.9 7.5 1.3 4.0 1.6
Prill 3.0 6.5 2.3 3.2 1.3
Maj 2.5 4.6 2.8 2.6 2.0
Qershor 4.0 3.7 2.6 2.9 2.9
Korrik 5.6 4.2 3.0 3.1 1.8
Gusht 4.1 5.5 3.0 2.7 2.3
Shtator 3.5 5.3 2.8 2.0 3.1
Tetor 1.8 5.8 2.9 2.0 3.3
Nëntor 2.8 3.7 3.4 2.2 3.0
Dhjetor 3.5 1.7 3.3 2.2 2.0
Mesatar 3.1 5.2 2.2 3.0 2.4 2.2

Burimi: INSTAT.

dhjetor
03

dhjetor
04

mars
05

qershor
05

shtator
05

tetor
05

nëntor
05

dhjetor
05

janar
06

Ushqime dhe 
pije jo alkolike 1.20 0.12 -0.74 0.65 0.61 0.71 0.09 -0.8 -0.16

Qira, ujë, lëndë 
djegëse, energji 0.95 2.08 2.40 1.83 2.00 2.13 2.30 2.26 0.94

Transport 0.14 0.16 0.11 0.14 0.29 0.23 0.22 0.24 0.26
Hotele, kafe 
dhe restorant 0.18 0.25 0.14 0.12 0.12 0.17 0.21 0.21 0.21

Të tjera 0.84 -0.42 -0.27 0.15 0.11 0.07 0.13 0.15 0.14
Totali 3.31 2.19 1.64 2.89 3.14 3.32 2.94 2.06 1.39

Burimi: INSTAT, Banka e Shqipërisë.

AGREGATËT MONETARË

Nëntor Ndryshimi mujor Ndryshimi vjetor
2005 Absolut Përqindje Absolut Përqindje

Paraja jashtë bankave 139.7 3.8 2.8 10.8 8.4 
Depozitat totale 426.3 20.3 5.0 60.1 16.4 
- depozita në lekë 273.9 3.9 1.4 24.8 10.0 
- depozita në valutë 152.4 16.4 12.1 35.2 30.0
Depozita pa afat 130.9 40.4 44.7 57.9 79.2 
- në lekë 76.0 35.0 85.3 47.6 168.1 
- në valutë 55.0 5.5 11.1 10.3 22.9 
Depozita me afat 295.4 -20.1 -6.4 2.2 0.7 
- në lekë 197.9 -31.1 -13.6 -22.8 -10.3 
- në valutë 97.5 10.9 12.6 25.0 34.4 
M1 215.6 38.8 21.9 58.4 37.2 
M2 413.6 7.8 1.9 35.6 9.4 
M3 566.0 24.2 4.5 70.9 14.3 
Baza monetare 188.9 8.4 4.7 19.2 11.3 

Burimi: Banka e Shqipërisë.

Tabelë 1. Norma vjetore e 
inflacionit (në përqindje).

Tabelë 2.Kontributi në 
inflacionin total i grupeve 

përbërëse të shportës.

Tabelë 3. Ecuria e treguesve 
monetarë në muajin nëntor 

(në miliardë lekë).

Në vlerë absolute Ndryshimi mujor Ndryshimi vjetor
Mjete valutore neto 
Mjete valutore 
Banka e Shqipërisë 1425.5 58 (54.8)
BPD
Detyrimet valutore
Banka e Shqipërisë 194 (1.5) (7.4)
BPD

Burimi: Banka e Shqipërisë.

 Në vlerë absolute Ndryshimi mujor Ndryshimi vjetor
Pretendime ndaj qeverisë neto 281,682 (3,230.6) 13,729.7
Banka e Shqipërisë 57,031.0 (6,288.7) 5,904.8
BPD 224,651.0 3,058.1 7,824.8
Depozita pranë Bankës së Shqipërisë 12,149.2 4,288.7 (2,586.6)
Deficiti buxhetor (11,270.4)  2,190.4 3,994.0

Burimi: Banka e Shqipërisë.

TREGJET FINANCIARE

Normat e 
interesit

janar 2006

Ndryshimi
janar 2006-

dhjetor 2005

Ndryshimi 
janar 2006 

–janar 2005
Norma bazë e interesit 5.00% 0.00 -0.25
Tregu ndërbankar
Interesi i tregut ndërbankar 1-ditor  3.9% -0.3 +1.15
Interesi i tregut ndërbankar 7-ditor 5.2% -2.23 -0.27
Tregu primar
yield-i i bono thesari 3 - mujore 5.26% -0.15 -1.87
yield-i i bono thesari 6 - mujore 6.57% -0.16 -1.93
yield-i i bono thesari 12 - mujore 6.97% 0.06 -2.48
Tregu i obligacioneve
yield-i i obligacioneve 2 - vjeçare 8% 0.0 -0.95

Burimi: Banka e Shqipërisë dhe bankat e nivelit të dytë.

Normat e interesit
nëntor 2005

Ndryshimi
nëntor-tetor 2005

Ndryshimi
nëntor’05 

–nëntor ‘04
Norma bazë e interesit 5.00% 0.00 -0.50
Interesat e depozitave në lekë 
3 - mujore 4.17% 0.06 -0.52
6 - mujore 4.89% 0.15 -0.69
12 - mujore 5.45% 0.13 -0.68
Interesat e kredive në lekë
Kredi deri 6 muaj 13.36% -0.02 1.38
Kredi 6 muaj -1vit 13.29% 0.67 -1.76
Kredi 1-3 vjet 17.34% -0.27 -1.68
Kredi mbi 3 vjet 8.54% -3.61 -4.18

Burimi: Banka e Shqipërisë dhe bankat e nivelit të dytë.

Tabelë 4. Ecuria e treguesve 
të MVN sipas grupeve 
kryesore, dhjetor 2005 (në 
millionë usd).

Tabelë 5. Ecuria e treguesve 
të NCG sipas grupeve 
kryesore, nëntor 2005.

Tabelë 6. Normat e interesit 
në fund të muajit janar 
dhe ndryshimi i tyre me 
periudhat e mëparshme (në 
pikë përqindjeje).

Tabelë 7. Normat e interesit 
dhe ndryshimi i tyre në 
tregun e depozitave dhe 
të kredive në lekë (në pikë 
përqindjeje).

Normat e interesit
nëntor 2005

Ndryshimi
nëntor-tetor ‘05

Ndryshimi
nëntor’05 

–nëntor‘04
Fed-norma bazë e interesit 4.0% +0.25 +2.00
Interesat e depozitave në usd 
1 - mujore 2.28% +0.31% +0.99%
3 - mujore 2.53% +0.18% +0.98%
6 - mujore 2.80% +0.17% +0.95%
12 - mujore 3.34% +0.26% +1.16%
24 - mujore 3.76% -0.07% +1.24%
BQE-norma bazë e interesit 2% 0.00 0.00
Interesat e depozitave në euro
1 - mujore 1.71% +0.01% +0.07%
3 - mujore 1.98% +0.29% +0.30%
6 - mujore 2.07% +0.07% +0.25%
12 - mujore 2.40% +0.17% +0.50%
24 - mujore 2.74% -0.92% +0.72%

Burimi: Banka e Shqipërisë dhe bankat e nivelit të dytë.

Tabelë 8. Normat e interesit 
të depozitave në valutë (në 

pikë përqindjeje).

REPUBLIKA E SHQIPËRISË
BANKA E SHQIPËRISË
KËSHILLI MBIKËQYRËS

VENDIM

Nr.13, datë 22.02.2006

PËR 
MIRATIMIN E RREGULLORES “PËR NXJERRJEN E AKTEVE JURIDIKE”

Në bazë dhe për zbatim të nenit 43, shkronja “f”, të ligjit nr.8269, datë 
23.12.1997 “Për Bankën e Shqipërisë” ndryshuar me ligjin nr.8384, 
datë 29.07.1998 dhe me ligjin nr.8893, datë 25.07.2002 “Për 
disa shtesa dhe ndryshime në ligjin nr.8269, datë 23.11.1997 “Për 
Bankën e Shqipërisë”, me propozimin e Departamentit Juridik, Këshilli 
Mbikëqyrës i Bankës së Shqipërisë,

VENDOSI:

1. Të miratojë rregulloren “Për nxjerrjen e akteve juridike” bashkëlidhur 
këtij vendimi.

2. Ngarkohen të gjitha strukturat në Bankën e Shqipërisë për zbatimin 
e këtij vendimi.

3. Ngarkohet Departamenti i Marrëdhënieve me Jashtë, Integrimit 
Evropian dhe Komunikimit për publikimin e këtij vendimi në Buletinin 
Zyrtar të Bankës së Shqipërisë.

4. Me hyrjen në fuqi të këtij vendimi, shfuqizohen pikat 2.5 dhe 2.8 
të rregullores “Për funksionimin e Këshillit Mbikëqyrës të Bankës 
së Shqipërisë” miratuar me vendimin nr. 157, datë 02.12.1998, 
ndryshuar me vendimin nr. 70, datë 11.09.2002.

5. Ky vendim hyn në fuqi 15 ditë pas botimit Buletinin Zyrtar të Bankës 
së Shqipërisë.

SEKRETARI KRYETARI

YLLI  MEMISHA ARDIAN FULLANI

RREGULLORE
“PËR NXJERRJEN E AKTEVE JURIDIKE ”

KAPITULLI I

TË PËRGJITHSHME

Neni 1

Kjo rregullore ka për qëllim përcaktimin e rregullave dhe të procedurave 
të nxjerrjes së akteve juridike nga organet e Bankës së Shqipërisë.

Neni 2

Organet e Bankës së Shqipërisë nxjerrin akte juridike, në bazë të 
kompetencave që iu njeh ligji “Për Bankën e Shqipërisë” , ligji “Për 
bankat në Republikën e Shqipërisë”, Statuti i Bankës së Shqipërisë dhe 
aktet nënligjore në zbatim të tyre. 

Neni 3

1. Në zbatim të kësaj rregulloreje termat e mëposhtëm kanë këtë 
kuptim:

a) “akte juridike” – janë të gjitha aktet me karakter të përgjithshëm 
dhe individual, që nxjerrin organet e Bankës së Shqipërisë në 
përputhje me kompetencat që përcaktojnë dispozitat ligjore dhe 
nënligjore në fuqi;

b) “kompetenca ligjore” – është kompetenca e organeve të Bankës 
së Shqipërisë për të nxjerrë akte juridike në formën e përcaktuar 
nga ligji dhe Statuti i Bankës së Shqipërisë;

c) “kompetenca lëndore” – është kompetenca e organeve apo e 
njësive administrative për të ushtruar funksionin e tyre në përputhje 
me fushën e veprimtarisë së tyre;

d) “organe të Bankës së Shqipërisë” - janë Këshilli Mbikëqyrës, 
Guvernatori dhe zëvendësguvernatorët;

e) “nxjerrja e akteve juridike” – është procesi i përgatitjes, paraqitjes, 
shqyrtimit dhe miratimit të akteve juridike nga organet përkatëse të 
Bankës së Shqipërisë;

f)  “nisma propozuese” – është ushtrimi i së drejtës për të hartuar dhe 
propozuar për shqyrtim e miratim projektakte;

g) “njësia organizative” – është njësia organizative e Bankës së Shqipërisë 
në përputhje me Statutin e saj dhe me strukturën administrative, të 
miratuar nga Këshilli Mbikëqyrës i Bankës së Shqipërisë;

h) “njësia organizative përbërëse” – është njësia organizative në 
përbërje të njësisë organizative propozuese si për shembull 
drejtoria, sektori, zyra etj..

i) “njësia organizative propozuese” apo “propozuesi” – janë 
departamentet, degët dhe Shtypshkronja e Bankës së Shqipërisë, 
të cilat në përputhje me veprimtarinë që kanë në kompetencë, 
hartojnë dhe propozojnë për shqyrtim e miratim projektakte;

j) “njësia organizative e interesuar drejtpërdrejt” apo “i interesuari” 
– janë departamentet, degët dhe Shtypshkronja e Bankës së 
Shqipërisë, të interesuara me objektin e rregullimit të aktit juridik, 
në përputhje me veprimtarinë, që kanë në komptencë dhe që japin 
mendim për projektaktin juridik;

k) “projektakti” – është projektakti dhe materialet e paraqitura për 
miratim bashkëlidhur tij si: rregullore, udhëzim, rekomandim, 
bilanc, plan financiar, deklaratë ose ndonjë akt tjetër nënligjor;

l) “mendimi për projektaktin” – janë të gjitha vërejtjet dhe sugjerimet 
e njësive organizative të interesuara, njësive të tjera organizative 
dhe subjekteve të tjera të parashikuara nga kjo rregullore, në lidhje 
me projektaktin.

Neni 4

1. Organet e Bankës së Shqipërisë nxjerrin akte juridike, sipas 
kompetencave dhe formës përkatëse, që iu njohin ligjet dhe aktet 
e tjera nënligjore të përcaktuara në nenin 2 të kësaj rregulloreje. 

2. Në rast se dispozitat ligjore dhe nënligjore nuk parashikojnë formën 
e nxjerrjes së aktit juridik, propozuesi duhet të konsultohet dhe ta 
përcaktojë atë në bashkëpunim me Departamentin Juridik.

KAPITULLI II

HARTIMI I AKTEVE JURIDIKE DHE DHËNIA E MENDIMIT 

Neni 5

1. Nismën propozuese për hartimin e akteve juridike e kanë:
a) Këshillli Mbikëqyrës;
b) Administratorët;
c) Inspektori i Përgjithshëm;
d) Departamentet;
e) Degët; dhe 
f) Shtypshkronja si subjekt në varësi të Bankës së Shqipërisë.
2. Njësia organizative propozuese në përputhje me veprimtarinë që 

ka në kompetencë, i propozon administratorit në varësinë e të cilit 
ndodhet, hartimin e aktit juridik.

3. Çdo anëtar i Këshillit Mbikëqyrës, Administrator dhe Inspektori 
i Përgjithshëm kanë të drejtë të propozojnë kryesisht hartimin e 
akteve juridike.

4. Në rast mosmarrëveshje midis njësive organizative në lidhje me 
kompetencën për hartimin e aktit juridik, propozuesi përcaktohet 
me urdhër të administratorit përkatës.

Neni 6

1. Për përgatitjen e aktit juridik, administratori që ka në varësi njësinë 
organizative propozuese, kur e çmon të nevojshme, me propozim 
të drejtuesit të kësaj njësie ose kryesisht urdhëron ngritjen e grupit 
të punës së posaçëm (ad hoc), i cili ngarkohet për hartimin e aktit 
juridik.

2. Grupi i punës kryesohet nga përfaqësuesi i njësisë organizative 
propozuese dhe ka në përbërjen e tij përfaqësues nga njësitë 
organizative të interesuara dhe në çdo rast një përfaqësues të 
Departamentit Juridik.

3. Departamenti i Marrëdhënieve me Jashtë, Integrimit Evropian 
dhe Komunikimit përfaqësohet në grupin e punës, në çdo rast 
të hartimit të akteve juridike për përmbushjen e angazhimeve të 
ndërmarra në kuadrin e procesit të integrimit evropian. 

4. Përfaqësuesit e njësive organizative të interesuara, propozohen 
nga drejtuesit e këtyre njësive.

5. Propozuesi ngarkohet me përgjegjësinë për mbarëvajtjen në tërësi 
të procesit të hartimit të aktit juridik.

Neni 7

1. Administratori që ka në varësi propozuesin, me propozimin e këtij 
të fundit përcakton njësitë organizative të interesuara. 

2. Njësitë organizative të interesuara përcaktohen duke u bazuar në 
objektin dhe qëllimin e projektaktit si dhe në fushën e veprimtarisë 
që ai mbulon.

3. Njësitë organizative të interesuara dhe njësitë e tjera organizative 
japin mendim brenda 7 ditësh pune që nga dita e marrjes së 
projektaktit për mendim, të dërguar nga njësia organizative 
propozuese. Ky afat, për shkaqe të arsyeshme, mund të shkurtohet 
nga propozuesi ose të zgjatet me kërkesë të njësisë organizative të 
interesuar me jo më shumë se 3 ditë pune.

Neni 8

1. Afati i përgatitjes dhe i paraqitjes së projektaktit për shqyrtim 
dhe miratim në Këshillin Mbikëqyrës, përcaktohet në përputhje 

me kalendarin e miratuar prej tij në fillim të vitit dhe/ose gjatë 
vitit me miratim të Guvernatorit ose në mungesë të tij nga 
zëvendësguvernatorët.

2. Afati i përgatitjes dhe i paraqitjes së projektakteve me karakter 
individual që miratohen nga Administratorët përcaktohet nga vetë 
ata, veçanërisht kur nxjerrja e aktit juridik është e domosdoshme 
për zbatimin e ligjeve dhe akteve të tjera nënligjore për të cilat 
bëhet fjalë në nenin 2 të kësaj rregulloreje.

3. Në rast se gjatë hartimit të projektaktit hasen vështirësi që pengojnë 
vazhdimin e punës, propozuesi njofton për këtë Administratorin 
përkatës në varësinë e të cilit ndodhet.

4. Administratori përkatës ndërmerr masat e nevojshme për zgjidhjen 
e vështirësive duke ushtruar kompetencat që i njohin dispozitat 
ligjore dhe nënligjore në fuqi.

Neni 9

1. Gjatë hartimit të aktit juridik, grupi i punës duhet të marrë 
masat që projektakti të jetë në përputhje me dispozitat ligjore 
dhe nënligjore, të cilat përcaktojnë kompetencën lëndore dhe 
organet kompetente për të nxjerrë akte juridike. Projektakti duhet 
të realizojë një rregullim shterues të çështjes që ai synon të 
rregullojë.

2. Grupi i punës duhet të shoqërojë projektaktin e redaktuar në 
përputhje me nenin 18 me relacionin shpjegues, i cili duhet të 
përmbajë:

a) qëllimin e projektaktit dhe objektivat që synohen të arrihen;
b) aktet ligjore dhe nënligjore ku ai bazohet;
c) zgjidhjet e propozuara të çështjes që projektakti synon të 

rregullojë;
d) vlerësimin mbi ndikimin që do të ketë projektakti në veprimin e 

akteve të tjera juridike;
e) opinionin e hartuesit mbi përputhshmërinë e projektaktit me Acquis 

Communautaire dhe të drejtën ndërkombëtare (harmonizimi);
f) përcaktimin e shpenzimeve buxhetore dhe efekteve financiare të 

pritshme nëse parashikohen;
g) relacionin informativ dhe informacionin në përputhje me nenin 16, 

pika 2.

3. Relacioni shpjegues nënshkruhet nga drejtuesi i njësisë organizative 
propozuese në cilësinë e kryetarit të grupit të punës apo subjekti 
propozues.

4. Opinioni mbi përputhshmërinë e projektaktit me Acquis 
Communautaire dhe të drejtën ndërkombëtare përgatitet në një 
dokument të veçantë, sipas formës dhe mënyrës të përcaktuar 
në një udhëzim të veçantë të Guvernatorit të Bankës së 
Shqipërisë.

Neni 10

1. Të interesuarit japin mendimet për projektaktin me shkrim kryesisht 
në këndvështrimin e detyrave të tyre specifike në përputhje 
me veprimtarinë që kanë në kompetencë. Ky mendim duhet të 
përmbajë vlerësimin përsa i përket:

a) qëllimit të nxjerrjes së aktit;
b) zgjidhjeve të propozuara të çështjes që projektakti synon të rregullojë; 
c) anës formale.

2. Për mungesën e vërejtjeve ose të sugjerimeve gjithashtu, njoftohet 
me shkrim.

3. Mendimet e njësive organizative të interesuara nuk mund të 
përgatiten nga përfaqësuesit e këtyre njësive në grupin e punës 
për hartimin e projektaktit.

Neni 11

1. Në rastet kur shfaqen mospërputhje thelbësore midis mendimeve 
të njësive organizative të interesuara në lidhje me projektin, 
propozuesi organizon konsultime të përbashkëta midis tyre me 
qëllim bashkërendimin e mendimeve.

Propozuesi njofton të interesuarit për afatin dhe vendin e konsultimeve 
jo më vonë se 5 ditë pune para datës së takimit si dhe iu përcjell atyre 
materialet përkatëse.

2. Konsultimet, për të cilat bëhet fjalë në pikën 1 të këtij neni 
organizohen edhe në rastet kur shfaqen kundërshti thelbësore 
midis qëndrimit të propozuesit dhe mendimeve të paraqitura me 
shkrim në lidhje me projektaktin.

Neni 12

1. Në qoftë se konsultimet, për të cilat bëhet fjalë në nenin 11 
nuk sjellin bashkërendimin e mendimeve, propozuesi përgatit 
një relacion informativ, i cili paraqet kundërshtitë thelbësore 
të këtyre qëndrimeve, si dhe mendimin e tij mbi çështjet 
kondradiktore duke informuar për këto dhe njësitë organizative 
të interesuara.

2. Relacioni i mësipërm i paraqitet Administratorit përkatës që ka në 
varësi direkte propozuesin, me qëllim bashkërendimin e mendimeve 
dhe zgjidhjen e mosmarrëveshjeve.

Neni 13

Pas bashkërendimit të të gjitha mendimeve të dhëna dhe zgjidhjes së 
mosmarrëveshjeve në lidhje me projektaktin, grupi i punës përgatit 
versionin përfundimtar të tij.

Neni 14

1. Propozuesi i dërgon Departamentit Juridik për opinion ligjor 
versionin përfundimtar të projektaktit, për të cilin bëhet fjalë në 
nenin 13 të kësaj rregulloreje.

2. Departamenti Juridik jep opinion juridik nga pikëpamja e teknikës 
legjislative, përputhshmërisë me dispozitave ligjore dhe nënligjore 
bankare, dhe të dispozitave ligjore dhe nënligjore në përgjithësi.

3. Departamenti Juridik jep opinionin e tij ligjor brenda 7 ditësh 
pune që nga data e marrjes së projektit. Për arsye të motivuara, 
Departamenti Juridik dhe departamenti propozues mund të bien 
dakord për zgjatjen apo shkurtimin e këtij afati me jo më shumë se 
3 ditë pune.

4. Opinioni juridik përgatitet nga punonjës të Departamentit Juridik, 
të cilët nuk kanë marrë pjesë në grupin e punës. 

 
Neni 15

1. Njësia organizative propozuese ia dërgon për mendim projektaktin 
e bashkërenduar në Bankën e Shqipërisë:

a) institucioneve shtetërore, kur kjo kërkohet nga dispozitat ligjore 
dhe nënligjore në fuqi, si dhe marrëveshjet e lidhura midis Bankës 
së Shqipërisë dhe këtyre institucioneve;

b) kur e shikon të nevojshme, bankave të nivelit të dytë, në zbatim 
të nenit 21, pika 1 të ligjit nr. 8269, datë 23.12.1997 “Për 
Bankën e Shqipërisë” i ndryshuar dhe nenit 66 të ligjit nr. 8365, 
datë 02.07.1998 “Për bankat në Republikën e Shqipërisë” si dhe 
organizon takime e konsultime me to. 

2. Propozuesi përgatit një informacion të veçantë mbi mendimet e 
subjekteve të përcaktuara në pikën 1 të këtij neni.

Neni 16

1. Pas bashkërendimit përfundimtar të projektaktit, njësia organizative 
propozuese merr konfirmimin formal të bashkërendimit nëpërmjet 
nënshkrimit nga drejtuesit e njësive organizative të interesuara, në 
faqen e fundit të projektaktit.

2. Pas konsultimit të projektaktit dhe marrjes së mendimeve në 
përputhje me nenin 13 apo 15, propozuesi i bashkëngjit 
projektaktit përveç relacionit shpjegues sipas nenit 9, pika 2, 
relacionin informativ për të cilin bëhet fjalë në nenin 12, pika 1, 
si dhe informacionin e veçantë të parashikuar në nenin 15, pika 
2. 

Relacioni informativ dhe informacioni i veçantë nëshkruhen nga 
drejtuesi i propozuesit. 

KAPITULLI III

MIRATIMI DHE NËNSHKRIMI I AKTEVE JURIDIKE

Neni 17

1. Njësia organizative propozuese i paraqet për nënshkrim 
Guvernatorit dy kopje të projektaktit, pasi ka marrë konfirmimin 
formal të bashkërendimit për të cilin bëhet fjalë në nenin 16 të 
kësaj rregulloreje.

2. Guvernatori nënshkruan kopjet e projektaktit, si më poshtë:

a) kopja e parë, e cila përmban konfirmimin formal të bashkërendimit 
për të cilin bëhet fjalë në nenin 16, nënshkrimin e Drejtorit të 
Departamentit Jurdik dhe nënshkrimin e Administratorit, që ka 
në varësi njësinë propozuese. Kjo kopje shërben për arshivimin e 
aktit; 

b) kopja e dytë përmban vetëm nënshkrimin e Guvernatorit, e 
cila shërben për shpërndarjen dhe qarkullimin e aktit në njësitë 
organizative të Bankës së Shqipërisë, me qëllim ndjekjen dhe 
zbatimin e tij.

3. Pas nënshkrimit nga Guvernatori të dyja kopjet e aktit dorëzohen 
në zyrën e Sekretari – Arkivit të Bankës së Shqipërisë.

Neni 18

1. Pas redaktimit ligjor të projektaktit nga Departamenti Juridik, 
propozuesi i paraqet në formë të shkruar dhe në rrugë elektronike 
Departamentit të Marrëdhënieve me Jashtë, Integrimit Evropian 
dhe të Komunikimit tekstin e çdo projektakti, para se të paraqitet 
për shqyrtim dhe miratim në Këshillin Mbikëqyrës të Bankës së 
Shqipërisë.

2. Departamenti i Marrëdhënieve me Jashtë, Integrimit Evropian dhe 
Komunikimit kryen korrektimin e projektaktit nga ana letrare.

Neni 19

1. Projektakti që miratohet nga Këshilli Mbikëqyrës, përcillet për 
shqyrtim në Këshillin Mbikëqyrës, nëpërmjet Sekretarit të tij, së 
bashku me opinionin e Departamentit Juridik dhe pasi ka marrë 
konfirmimin formal të bashkërendimit, në mënyrën e përcaktuar në 
nenin 16 të kësaj rregulloreje.

2. Projektakti që miratohet nga Këshilli Mbikëqyrës, përmban edhe 
nënshkrimin e Administratorit që ka në varësi propozuesin e aktit 
juridik. Në rastet, kur Administratori ka vërejtje për projektaktin e 
paraqitur, ai ia paraqet ato me shkrim Këshillit Mbikëqyrës.

Neni 20

Aktet e Bankës së Shqipërisë që nxirren nga Këshilli Mbikëqyrës 
nënshkruhen në përputhje me rregulloren “Për funksionimin e Këshillit 
Mbikëqyrës të Bankës së Shqipërisë” në fuqi.

KAPITULLI IV

DISPOZITA TË FUNDIT

Neni 21

1. Ngarkohen të gjitha njësitë organizative të Bankës së Shqipërisë 
për zbatimin e kësaj rregulloreje.

2. Kjo rregullore hyn në fuqi 15 ditë pas botimit në Buletinin Zyrtar të 
Bankës së Shqipërisë.

KRYETARI I KËSHILLIT MBIKËQYRËS

ARDIAN FULLANI

REPUBLIKA E SHQIPËRISË
BANKA E SHQIPËRISË
KËSHILLI MBIKËQYRËS

VENDIM

Nr.14, datë 22.02.2006

PËR 
NJË NDRYSHIM NË VENDIMIN NR. 79, DATË 31.10.2005 TË 
KËSHILLIT MBIKËQYRËS “PËR PËRCAKTIMIN E STRUKTURËS 

ORGANIZATIVE DHE NUMRIN E PUNONJËSVE NË ORGANIKË TË 
BANKËS SË SHQIPËRISË”

Në bazë dhe për zbatim të ligjit nr.8269, datë 23.12.1997 ”Për 
Bankën e Shqipërisë” neni 43, shkronja “gj” dhe Statutit të Bankës së 
Shqipërisë”, me propozimin e Departamentit të Burimeve Njerëzore, 
Këshilli Mbikëqyrës i Bankës së Shqipërisë,

VENDOSI:

1. Në strukturën organizative dhe numrin e punonjësve të Zyrës së 
Inspektorit të Përgjithshëm të Bankës së Shqipërisë të shtohet një 
punonjës (sekretar), sipas pasqyrës bashkëlidhur këtij vendimi.

2. Pika 2 e vendimit të Këshillit Mbikëqyrës të Bankës së Shqipërisë 
nr.79, datë 31.10.2005 “Për përcaktimin e strukturës organizative 
dhe numrin e punonjësve në organikë të Bankës së Shqipërisë “ 
ndryshohet si më poshtë:

”Numri i përgjithshëm i punonjësve të Bankës së Shqipërisë është 417 
(katërqindeshtatëmbëdhjetë), nga të cilët 335 (treqindetridhjetëepesë) 
punonjës për administratën qendrore, 22 (njëzetedy) punonjës për 
Shtypshkronjën dhe 60 (gjashtëdhjetë) punonjës për degët e Bankës së 
Shqipërisë. 

3. Ngarkohen Departamenti i Burimeve Njerëzore dhe Inspektori i 
Përgjithshëm në Bankën e Shqipërisë me zbatimin e këtij vendimi.

4. Ngarkohet Departamenti i Marrëdhënieve me Jashtë, Integrimit 
Evropian dhe  Komunikimit me publikimin e këtij vendimi.

5. Ky vendim hyn në fuqi me 01.03.2006

SEKRETARI KRYETARI

YLLI  MEMISHA ARDIAN FULLANI

TREGUESI I LËNDËS PËR BULETININ ZYRTAR VËLLIMI 8, NUMËR 1, 
JANAR 2006

1.  Vendim nr.01, datë 25.01.2006 “Për miratimin e deklaratës së 
politikës monetare të Bankës së Shqipërisë për gjashtëmujorin e 
dytë të vitit 2005”.

2.  Vendim i Këshillit Mbikëqyrës nr.02, datë 25.01.2006 “Për 
miratimin e rregullores “Për ekspozimin e vlerave numizmatike në 
Bankën e Shqipërisë dhe administrimin e ruajtjen e tyre””.

3.  Vendim i Këshillit Mbikëqyrës nr.03, datë 25.01.2006 “Për dhënien 
e miratimit paraprak të licencës për të ushtruar veprimtari bankare, 
bankës së propozuar “Banka e Parë e Investimeve – Shqipëri 
sh.a.””.

4.  Vendim i Këshillit Mbikëqyrës nr.04, datë 25.01.2006 “Për caktimin 
e kontrollorëve të jashtëm për auditimin e aktivitetit të Bankës së 
Shqipërisë”.

TREGUESI I LËNDËS PËR BULETININ ZYRTAR VËLLIMI 8, NUMËR 2, 
SHKURT 2006

1. Vendim i Këshillit Mbikëqyrës nr.05, datë 08.02.2006 “Për një 
ndryshim në rregulloren “Mbi procedurat e ndërhyrjes së Bankës së 
Shqipërisë në tregun e brendshëm të këmbimeve valutore””.

2. Vendim i Këshillit Mbikëqyrës nr.08, datë 08. 02. 2006 “Për 
miratimin e deklaratës së Bankës së Shqipërisë “Mbi stabilitetin e 
sistemit financiar në Shqipëri””.

3. Vendim i Këshillit Mbikëqyrës nr.09, datë 08.02. 2006 “Për 
miratimin e dokumentit “Për misionin e Mbikëqyrjes””.

4. Vendim i Këshillit Mbikëqyrës nr.11, datë 08.02.2006 “Për 
prokurimin e drejtpërdrejtë  të blerjes së karburantit, për nevoja të 
Bankës së Shqipërisë”.

